
PONDEN #3 : PUAN LIM

Beliau seorang yang ramah dan baik hati serta simpel.
Beliau berumur 45 tahun dan beliau berkata beliau kini sudah senang
dan hanya menunggu masa untuk menimang cucu.

Puan Lim mempunyai lima orang anak. Tiga daripadanya
ialah lelaki yang semuanya telah pun bekerja. Anak sulungnya
berumur 23 tahun dan telah pun membuka kedai memperbaiki kereta
setelah bekerja dangan ayahnya beberapa tahun yang juga seorang
mekanik. Anak-anak perempuannya masing-masing berumur 16 tahun
dan 8 tahun, yakni anak bongsu dan masih bersekolah.

Puan Lim telah berkahwin semasa beliau berumur 22
tahun dan beliau seorang suri rumahtangga. Suami beliau juga
berumur 45 tahun dan perkahwinan mereka adalah perkahwinan yang
dirancang oleh ibu bapa mereka. Beliau tidak menentang cara ini
kerana pada pendapat beliau, beliau tidak berpendidikan langsung,
maka beliau tidak dapat pergi bekerja di luar dan bergaul dengan
orang ramai. Kerja yang pernah dilakukan sebelum ini adalah sebagai
orang gaji di rumah orang. Justeru itu, beliau tidak mempunyai
ramai kenalan.

Nampaknya Puan Lim adalah seorang yang amat bersyukur
dengan keadaannya sekarang dan tidak berharapan tinggi terhadap
Suami atau anak-anaknya. Beliau hanya meminta agar keluarganya
berada dalam keadaan yang selamat.

Beliau berpendapat fungsi reproduktif seseorang wanita
bukanlah mudah. Dari mula seseorang ibu mengandung hinggalah

penjagaan anak sehingga besar memerlukan banyak pengorbanan dan

penuh dengan kesukaran. Justeru itu, beliau amat memandang tinggi

terhadap fungsi keibuan ini.

RESPONDEN #4 : PUAN TAN

Puan Tan, 42, walaupun berpendidikan sehingga Darjah
Tiga, namun, beliau amat berkebolehan untuk mencari rezeki.

Sejak berumur lapan tahun Iégi. beliau telah kehilangan
ibunya. Semasa beliau berumur 15 tahun, bapanya telah cuba
memaksanya supaya berkahwin. Beliau membantah, lalu keluar dari
rumah dan mencari pekerjaan untuk menyara diri. Beliau telah pergi
belajar menjahit di sebuah kilang dan tinggal di asrama tersebut.
Beliau kemudiannya berkenalan dengan abang kawannya, lalu
berkahwin semasa berumur 20 tahun. Setelah berkahwin, beliau
telah menjadi drebar bas sekolah. Kini, beliau mengambil upah
menjahit di rumah dan berpendapatan lebih kurang RM 800 sebulan.

Puan Tan adalah seorang yang pandai menjaga kecantikan
dan beliau membeli barang-barang kosmetik dengan menggunakan
wangnya sendiri. Beliau berkata beliau bekerja kerana tidak mahu
bergantung kepada suaminya, iaitu seorang mekanik yang mempunyai
perniagaannya sendiri, dari aspek kewangan.

Anak-anaknya masing-masing berumur 23 tahun, 18 tahun
dan 15 tahun dan anak sulungnya ialah lelaki manakala yang
tinggalnya ialah perempuan. Anak lelakinya bekerja memasang hawa
dingin sementara kedua-dua anak perempuannya masih bersekolah.

Mereka telah menetap di Taman Sri Tanjung sejak tahun 1978,

Puan Tan seorang yang begitu senang diajak berbual, suka
berjenaka dan mempunyai pandangan yang optimistik. Pesanan beliau
ialah wanita mesti bekerja agar boleh berdirikari, terutamanya dari

aspek ekonomi.

DEN #5 : PUAN N

Beliau ialah seorang yang pendiam dan agak pemalu.
Berumur 33 tahun, beliau mempunyai seorang anak perempuan yang
berumur 16 bulan dan suaminya, yang juga berumur 33 tahun, ialah
seorang penjual sayur. Beliau berkahwin semasa berumur 30 tahun
dan perkahwinan mereka adalah yang dirancang.

Puan Ng berpendidikan hingga ke Tingkatan 3 dan pernah
bekerja sebagai tukang jahit di kilang kakaknya. Namun, setelah
berkahwin, beliau telah menjadi seorang suri rumahtangga. Sebelum
melahirkan anak, beliau menolong suaminya berniaga.

Memandangkan beliau berkahwin pada umur yang agak
lewat, beliau dapat rasa tekanan dari masyarakat tetapi beliau
berpendapat jodoh adalah bergantung kepada takdir. Syarat suami
yang ideal ialah ia mestilah seorang yang rajin bekerja dan boleh
menjaga keluarganya. Kaya atau miskin tidak menjadi soal.
Sekiranya diberi peluang, beliau berhasrat untuk menjadi wanita

yang gigih dan berkarier serta mempunyai kebebasan.

E NDEN #6 : PUAN CHO

Apa yang menarik tentang latar belakang Puan Chou, 31,
di antara responden-responden lain ialah beliau telah berkahwin
semasa beliau berumur 16 tahun dan beliau sedang mengandung pada
masa itu. Kini, beliau berasa kesal kerana sudah mula
bertanggungjawab sejak remaja lagi, lebih-lebih lagi beliau tidak
dibenarkan memakai baju pengantin dan mengadakan jamuan makan
malam secara besar-besaran seperti pengantin-pengantin lain.

Sungguhpun beliau berpendidikan hingga ke Tingkatan
Peralihan, namun beliau terus mendalami pengetahuannya dalam
bidang kesusasteraan Cina hingga ke tahap yang tinggi. Kegemaran
beliau ialah membaca buku dan hobi ini hanya kerap dilakukan setelah
perkahwinannya. Ini mempengaruhi perwatakan serta pandangan
beliau. Semasa ditemubual, beliau dengan mudah berterus-terang
dengan pengkaji berkenaan dengan pendapatnya dan juga tegas dalam
pendiriannya.

Kini, beliau mempunyai empat orang anak. Anak
sulungnya, lelaki, berumur 15 tahun, yang lainnya, anak-anak
perempuan yang masing-masingnya berumur 13 tahun, 11 tahun dan 9
tahun. Semuanya masih bersekolah. Suami beliau pula berumur 39
tahun dan mempunyai perniagaan sendiri dalam bidang pengangkutan
lori balak. Kini, kedudukan ekonomi keluarga Puan Chou adalah
stabil.

Apakah pula idaman Puan Chou?  Sekiranya diberi
peluang, beliau berhajat hendak belajar kesusasteraan Cina ke tahap

yang lebih tinggi lagi. Beliau juga ingin mengembara ke seluruh






29

Selepas kelahiran anak keduanya, Puan Lee membuat
keputusan untuk menggunakan metod IUCD (Intra Uterine

Contraceptive Devices) --tanpa pengetahuan suaminya.

DEN #8 . N _ON

Puan Ong, 26 tahun, telah berkahwin semasa umurnya 23
tahun dan kini mempunyai dua orang anak yang masih kecil lagi, iaitu
anak lelakinya berumur tiga tahun dan anak perempuannya, dua tahun.
Suaminya pula lebih tua daripadanya setahun.

Sungguhpun Puan Ong sibuk menjaga anak-anaknya, beliau
tidak menghabiskan masa lapangnya dengan sia-sia. Beliau
mengambil upah memasang barangan separuh siap yang dibekalkan
oleh sebuah kilang.

Beliau sendiri mempunyai enam orang adik-beradik
perempuan. Dengan itu, beliau tidak mengambil kisah tentang jantina
anak-anaknya. Malah, beliau berharap untuk mendapat anak sulung
perempuan kerana menurutnya, anak itu boleh menolong beliau dalam
urusan rumahtangga dan menjaga anak-anaknya yang seterusnya.
Puan Ong amat tegas pendiriannya tentang hal poligini dan hal
suaminya berfoya-foya di luar.

Dengan berpendidikan hingga ke tahap Tingkatan Tiga,
beliau pernah bekerja di Singapura sebagai pekerja kilang. Menurut
beliau, beliau berkahwin setelah puas menikmati kehidupan

remajanya.

Pendapat Puan Ong agak berlainan dari responden-
responden lain bila ditanya mengenai suami yang ideal. Jawapan
beliau ialah sebaik-baiknya ia adalah seseorang yang tidak mahu

isterinya bekerja tetapi sebaliknya tinggal di rumabh.

I N _HSI

Cik Chin Hsia, berumur 27 tahun, bujang, adalah seorang
line leader di sebuah kilang Jepun. Beliau merupakan seorang yang
pendiam, pemalu dan kurang bergaul.

Kini, Cik Chin Hsia tinggal bersama dengan ibunya, yang
berumur 53 tahun. Ayahnya telah meninggal dunia, bekas pekerja
Jabatan Kerja Raya. Beliau mempunyai sembilan orang adik-beradik,
yakni empat orang lelaki dan lima orang perempuan. Cik Chin Hsia
merupakan anak yang keenam. Kedua-dua kakaknya serta kedua-dua
adik perempuannya sudah pun berkahwin. Namun, tahap pendidikan
adik-beradiknya tidaklah setinggi beliau, iaitu bersijilkan S.P.M..

Beliau kini selalu didesak oleh ibunya supaya berkahwin.
Cik Chin Hsia mengaku dirinya menghadapi tekanan daripada
masyarakat kerana masih belum mempunyai teman lelaki. Namun,
beliau berpendapat bahawa jodohnya belum tiba.

Cik Chin Hsia adalah seorang penganut yang kerap pergi
ke kuil Budha untuk bersembahyang. Menurutnya, kegiatan ini boleh

menenangkan jiwanya.

RESPONDEN #11 : CIK PUl SAN

Cik Pui San mempunyai cita-cita yang tinggi, iaitu
menjadi seorang jurutera. Daripada empat orang adik-beradiknya,
beliaulah harapan ibu bapanya. Abangnya yang berumur 22 tahun itu
telah pun bekerja dan mempunyai taraf pendidikan hingga ke
Tingkatan Tiga. Adik perempuannya, yang berumur 16 tahun dan juga
adik lelakinya,13, masih bersekolah. Ibunya seorang suri
rumahtangga manakala ayahnya seorang penjaja yang menjual laksa.

Apabila Cik Pui San ditemubual, beliau sedang mengaji di
Tingkatan Enam, aliran sains. Namun Kini, beliau telah melanjutkan
pelajarannya ke Universiti Teknologi Malaysia dalam bidang
kejuruteraan.

Beliau seorang yang senang diajak berbual. Beliau
berupaya memberi pandangannya secara spontan dan sistematik.
Apabila ditanya mengenai konsep dara seseorang gadis, beliau
berpendapat dara bukan sahaja penting terhadap keluarganya, tetapi
ibu bapa juga akan menanggung malu jika apa-apa yang tidak baik
berlaku.

Buat masa ini, beliau tidak mahu memikirkan tentang
perkahwinan atau ide untuk mempunyai seorang teman lelaki.
Menurutnya, ini akan menyebabkannya tidak dapat menumpukan
perhatian kepada pelajaran serta kerjayanya. Beliau lebih suka
melakukan perkara yang diminatinya, termasuklah juga menyumbang

kepada masyarakat.

Hal ini dapat dibuktikan melalui kes Puan Tan. Beliau
mempunyai tiga orang anak dan telah menjalankan ‘tubal ligation'.
Suami beliau sebenarnya menghendaki lebih ramai anak. Namun, oleh
kerana beliau amat takut untuk menjadi hamil lagi dan melahirkan
anak, maka beliau telah membuat keputusan untuk 'mengikatnya’. Ini
adalah kerana untuk menjadi hamil hanya akan menyukarkan beliau
semasa bekerja.  Selain daripada itu, beliau sebenarnya mempunyai
ibu dan kakak yang kedua-duanya meninggal dunia semasa melahirkan
anak. Ini merupakan pengalaman yang tidak baik baginya. Nilai tubuh
badannya adalah lebih berharga daripada permintaan suaminya.
Lantaran itu, didapati perbincangan dengan suami dalam hal ini
adalah perlu tetapi pihak isteri lebih berhak untuk membuat
keputusan menentukan fungsi reproduktifnya.

Mengenai jantina anak pula, semua daripada responden
yang ditemubual berkata bahawa mereka tidak kisah tentang jantina
anak yang dilahirkan atau hendak dilahirkan. Yang menariknya, semua
responden lebih sukakan anak perempuan. Mereka berpendapat anak
perempuan lebih bersifat penyayang dan lebih mendekati pihak ibu.
Anak perempuan boleh diajak berunding dan berbincang serta kurang
nakal.

Apa pula telah berlaku kepada amalan budaya tradisi
orang-orang Tionghua yang memberi keutamaan kepada anak lelaki?

Dari analisis, majoriti responden, vyakni sembilan
daripada tiga belas orang responden masih membuat akomodasi
kepada budaya ini. Ajaran Confucious yang berusia lebih daripada

2500 tahun ini masih lagi kekal bertapak dalam alam pemikiran

Sungguhpun demikian keadaannya, pengamalan tradisi ini
hanyalah ke takat falsafahnya sahaja dan tidak dipraktikkan dalam
penjagaan serta pengasuhan anak.

Penjagaan anak, menurut mereka, haruslah ditanggung
oleh kedua-dua suami isteri. Mereka berpendapat ini adalah perlu
supaya anak-anak tidak terbiar dan boleh mendapat kesayangan dari
kedua-dua belah pihak, yakni ibu dan bapa. Ini adalah penting supaya
perkembangan mental anak-anak adalah seimbang dan normal. Dalam
konteks ini, anak perempuan dan anak lelaki diberi layanan yang

sama.

' Lelaki dan perempuan adalah sama la....Mereka adalah anak
kita juga, kan? Saya tak benci kepada sesiapa pun, semua
pun sama sahaja. Kalau mereka buat salah, saya marah
mereka. Kalau mereka betul, takkanlah nak marah, kan?....
Itu orang namakan gila....' kata Puan Lim sambil ketawa.

Dari temubual yang dijalankan , pengkaji mendapati
bahawa sungguhpun suami-suami adalah lebih bertumpu kepada
bidang luaran, mereka tetap mempunyai fungsi dalam penjagaan
serta pengasuhan anak, khususnya selepas mereka pulang dari kerja.
Mereka akan menolong isteri menjaga anak-anak, bermain-main
dengan mereka dan kadang-kala membawa mereka keluar bersiar-
siar. Ini adalah penting untuk mewujudkan serta mengeratkan lagi
perhubungan antara bapa dan anak. Justeru itu, walaupun kaum lelaki
Tionghua memainkan peranan yang lebih penting dalam arena luaran,
mereka juga mempunyai fungsinya dalam bidang domestik, Dengan
ini, pembahagian mengikut bidang ini adalah fleksibel dan bukan

seperti yang disarankan oleh feminisme Barat. Hubungan suami

isteri majoritinya adalah sekurang-kurangnya pada tahap yang sama
dan dalam kes-kes tertentu, isteri adalah lebih berkuasa. Dalam
konteks ini, didapati isteri yang membuat keputusan dan menentukan
urusan rumahtangga. Sekiranya hendak dilihat dari aspek hak
keibuan ini, didapati kedudukan wanita sebagai seorang ibu adalah
penting dalam famili kaum Tionghua.

Sejak dari proses kehamilan dan melahirkan anak,
seseorang ibu dilayan dengan baik. Selepas melahirkan anak,
makanan yang berkhasiat dan berzat disediakan kepada ibu oleh pihak
keluarga. Dari temubual pengkaji, tidak seorang pun daripada mereka
yang mengidap depresi selepas natal. Malah, hampir semua daripada
mereka tidak pernah dengar mengenainya. Ini sudah tentunya begitu
berbeza dengan masyarakat Barat di mana depresi selepas natal ini
lazim diperkatakan.

Mengenai urusan anak-anak serta hal rumahtangga, ibu
adalah lebih berkuasa. Tidak dapat dinafikan sumber material adalah
diperolehi daripada bapa tetapi ini tidak bermakna kawalan terhadap
penggunaan sumber ini juga adalah dalam tangan bapa. Boleh
dikatakan cara kehidupan dan peranan abhli-ahli keluarga adalah
dibentuk oleh ibu.

Memandangkan faktor pendidikan adalah dipandang
sebagai faktor yang penting dan secara langsungnya dikaitkan dengan
kedudukan ekonomi dalam menentukan bilangan anak, maka didapati
bahawa orang yang memberi galakan, perancangan, penjagaan dan
perhatian yang berlebihan dalam aspek ini adalah ibu; sungguhpun
tidak dapat dinafikan sokongan ekonomi adalah di bawah takluk bapa

dalam famili-famili kelas menengah rendah ini.

4.2 Perancangan Keluarga

Faktor ekonomi memainkan peranan dalam perihal
menentukan bilangan anak yang hendak dilahirkan. Bagaimana pula
dengan jangka masa melahirkan anak?

Dari analisis kajian, pengkaji mendapati bahawa sekali
lagi faktor ekonomi memainkan peranan penting dalam menentukan
jarak jangka masa melahirkan anak. Selain daripada itu, seperti

pendapat ibu-ibu lain, Puan Ong berkata,

' Menurut ibu saya, adalah tidak baik untuk mempunyai jarak
melahirkan anak yang terlalu dekat, kerana sekiranya begini,
seseorang ibu akan menghadapi masalah dalam pengasuhan
mereka. ....kerana sebelum anak pertama mempelajari apa-
apa, anak kedua telah dilahirkan. Sekiranya terdapat apa-
apa masalah, ibu tersebut adalah terlalu sibuk dengan bayi
yang baru dilahirkan itu,....Kalau jarak anak adalah terlalu
dekat, saya rasa saya tak berupaya untuk menguruskannya.'

Oleh yang demikian, didapati semua daripada responden
yang telah berkahwin sedang atau pernah mengamalkan perancangan
keluarga. Selalunya, pihak suami tidak mengambil berat dan kurang
mengambil peduli berkenaan aspek ini. Apa yang pengkaji maksudkan
di sini ialah keputusan bila anak hendak dilahirkan itu kebanyakannya
adalah di dalam tangan pihak isteri. Responden-responden lazim
memberi jawapan 'dia tak kata apa-apa.' |Interpretasi yang boleh
dibuat di sini ialah bahawa pihak isteri mempunyai kebebasan penuh
dalam menentukan bila hendak melahirkan anak, yakni mengikut

kKeupayaan isteri menguruskan rumahtangga serta anak-anak dan juga

mengikut kesihatan dan keupayaan tubuh badan isteri untuk
mengandung dan melahirkan anak. Sungguhpun demikian, ini tidak
bermakna tiada perbincangan diadakan di antara suami isteri.
Perbincangan di antara suami isteri tetap ada tetapi keputusan bila
hendak melahirkan anak adalah bergantung kepada persetujuan isteri.

Dari kajian, didapati metod perancangan keluarga yang
paling lazim digunakan ialah pil pencegah kehamilan dan kondom
dalam kes-kes tertentu. Persoalan siapa yang patut menentukan
pengamalan metod perancangan keluarga ini kurang timbul. Apa yang
berlaku ialah dengan sendirinya isteri-isteri tersebut mengamalkan
perancangan keluarga memandangkan mereka telah diajar untuk
berbuat demikian oleh pihak perubatan dan kesihatan. Mereka juga
berpendapat pertahanan diri adalah lebih selamat daripada
bergantung kepada orang lain.

Satu kes penentangan yang menarik berlaku pada diri
Puan Lee. Seperti yang telah dihuraikan dalam Bab Tiga, Puan Lee
telah mengandung anaknya yang kedua akibat kelalaian semasa
menggunakan kondom. Oleh kerana takut untuk melahirkan anak lagi,
beliau telah menggunakan IUCD (/ntra Uterine Contraceptive
Devices) . Dengan beraninya Puan Lee tidak memberitahu suaminya
tentang perkara ini sehinggalah selepas melakukan perhubungan seks
dengannya. Ini adalah satu-satunya cara untuk melindungi tubuh
badannya sendiri. Setengah-setengah lelaki, kata Puan Lee,
sekiranya diberitahu, akan mempunyai kesan psikologi dalam
mentalnya terhadap bahan asing itu dan ini seterusnya akan
mempengaruhi perhubungan seksual mereka, Puan Lee terpaksa

berbuat demikian kerana beliau tidak mempercayai suaminya untuk

yang digunakan adalah kebanyakannya berunsurkan metod-metod
kebaratan; seperti pil, kondom, IUCD, diaphragm, suntikan dan ‘tubal
ligation’. Seorang dua responden pernah dengar tentang meminum air
herba dan sebagainya tetapi tidak pernah mempraktikkannya.

Oleh itu, boleh dikatakan bahawa pengamalan perancangan
keluarga ini tidak dipengaruhi oleh apa-apa nilai-nilai serta norma
budaya Tionghua. Sebaliknya, adalah kerana faktor ekonomi dan juga
keupayaan menjaga serta mengasuh anak-anak. Bagaimana pula

dengan pengaruh dasar kerajaan?

4.2.1 Implikasi Dasar Populasi Kerajaan ke atas
Perancangan Keluarga Masyarakat Tionghua Kelas

Menengah Rendah

Sejak tahun 1984, Perdana Menteri Malaysia, Datuk Seri
Dr. Mahathir Mohamed telah memperkenalkan satu dasar populasi
yang bermatlamatkan pencapaian jumlah penduduk yang Kkini
berjumlah 18 juta orang kepada seramai 70 juta orang pada tahun
2100. Rasional di sebalik polisi ini ialah supaya jumlah penduduk
yang besar ini dapat membekalkan keperluan tenaga buruh dan
kemahiran teknologi yang begitu penting sekali dalam menyokong
pertumbuhan industri di negara kita. Tambahan pula, pengeluaran
massa sahaja adalah tidak lengkap tanpa penggunaan massa.

Sehubungan itu, strategi-strategi telah dirancang untuk
menggalakkan fertiliti iaitu dengan mendorong lebih ramai wanita

untuk berkahwin dan melahirkan anak, mengukuhkan kestabilan

keluarga dan perkahwinan, memberi insentif penjagaan anak seperti
pertambahan hari cuti bersalin dan juga pengurangan pembayaran
cukai melalui elaun cukai anak (yakni RM 800 setiap orang) hingga
anak yang kelima.

Daripada kajian, didapati polisi kerajaan ini tidak
memberi apa-apa implikasi terhadap keputusan reproduktif keluarga
Tionghua. Keputusan reproduktif adalah urusan peribadi dan dalam
lingkungan famili sahaja manakala dasar kerajaan ini dianggap
sebagai suatu isu makro yang tiada perkaitan rapat dengan kehidupan
seharian mereka. Malah, persoalan ini tidak pernah bertapak dalam
pemikiran mereka.

Ini  mungkin disebabkan oleh strategi perancangan
keluarga Malaysia sejak tahun 1960-an yang bertujuan menyediakan
perkhidmatan ini kepada seluruh negara dan menggalakkan
penggunaan perkhidmatan ini melalui publisiti.  Strategi-strategi ini
menggariskan pentingnya untuk menjaga kesihatan ibu-anak dan juga
kebajikan keluarga. Keperluan sosial dan ekonomi negara secara
keseluruhannya mahupun populasi blok komuniti individu tidak
ditekankan.

Memandangkan dasar populasi kerajaan Kini ialah untuk
menggalakkan penambahan bilangan anak,

. what is now needed is a greater effort to spread the message
that family planning and national development are closely
connected.... ' (Eddy Lee 1973: 256)

Namun pada hakikatnya, bagi sesebuah keluarga kelas

menengah rendah, sudah tentunya faktor ekonomi merupakan faktor

penentu dalam membuat keputusan reproduktif. Bagi mereka, dasar
populasi kerajaan tidak memberi apa-apa kesan secara langsung
terhadap urusan rumahtangga mereka. Persoalan yang lebih penting
ialah dengan sumber apa yang perlu digunakan untuk menyara anak-
anak mereka. Dengan perkataan lain, untuk melahirkan seorang anak
bermakna untuk menambahkan lagi perbelanjaan isi rumahtangga.
Justeru itu, strategi perancangan keluarga mereka masih lagi

ditumpukan kepada kebajikan keluarga dan juga kesihatan ibu-anak.

4.3 Perkahwinan dan Poligini

Dari temubual pengkaji, terdapat berbagai-bagai
pendapat daripada responden-responden tentang perkahwinan.

Bagi mereka, majoriti responden tidak bersetuju dengan
ide pasangan yang bersekedudukan. Menurut mereka, ini akan hanya
menjatuhkan maruah si gadis yang terlibat dan sementara itu, haknya
pula tidak terjamin. Apa yang dimaksudkan ialah perlindungan dari
sudut undang-undang, yakni pihak perempuan tidak dapat berbuat
apa-apa sekiranya pihak lelaki meninggalkannya. Oleh itu, adalah
lebih baik untuk berkahwin. Cik Ling Ling berpendapat perkahwinan
adalah bagai satu simbol untuk pembentukan sesebuah famili.

Ketiga-tiga responden yakni Puan Chew, Puan Lim dan
Puan Ng berkahwin melalui perkahwinan yang dirancang. Mereka
menerima sahaja tanpa sebarang penentangan terhadap perbuatan ibu

bapa mereka. Menurut mereka, mereka tiada pillhan lain kerana

perkahwinan itu tidak dapat diselamatkan lagi. Sebelum itu, kedua-
dua suami isteri perlu berusaha, bertolak-ansur dan berkorban untuk
kesejahteraan rumahtangga.

Maka, kesedaran hak wanita sebagai isteri dapat dikesan
dalam diri mereka. Sungguhpun kebanyakan daripada mereka adalah
suri rumahtangga dan lebih dilokasikan dalam bidang domestik,
mereka tidak menganggapnya sebagai satu penindasan tetapi hanya
satu cara kehidupan. Begitu juga dengan isteri yang bekerja.
Perbezaannya hanyalah terdapat sumber kewangan yang lebih banyak
untuk dibelanjakan dan ia juga hanyalah satu cara kehidupan. Mereka
telah mempunyai hak reproduktif dan kesedaran terhadapnya. Yang
menariknya, kesedaran hak ini bukanlah suatu yang penting kepada
mereka, yang patut dituntut dan diperjuangkan oleh wanita Tionghua
kelas menengah rendah ini. Yang pentingnya, mereka berupaya untuk
menjalani kehidupan yang bahagia dengan famili kesayangan mereka.

Pertalian kekeluargaan masih kuat di kalangan mereka.

4.3.1 Implikasi Urbanisasi ke atas Institusi Keluarga

dan Status Perkahwinan

Sejak dekad 1980-an hingga ke hari ini, bandar Sungai
Petani mengalami pembangunan pesat akibat daripada pertumbuhan
kegiatan perindustrian.  Taraf hidup penduduk semakin tinggi,
berlaku penghijrahan, populasi meningkat, begitu juga dengan
pembezaan pekerjaan serta peranan lelaki dan wanita di dalam dan

luar rumah. Dengan perkataan lain, urbanisasi sedang berlaku.

Sealiran dengan ini, juga berlaku perubahan dalam institusi keluarga
dan juga status perkahwinan kaum Tionghua. Apa yang jelas
kelihatan ialah perubahan struktur keluarga yakni dari keluarga luas
kepada keluarga nuklear. Keluarga nuklear ialah keluarga yang
ahlinya terdiri daripada ibu bapa serta anak-anak sahaja manakala
keluarga luas ialah keluarga yang terdiri dari beberapa buah keluarga
nuklear.

Dengan itu, juga terdapatnya perubahan dalam struktur
kuasa keluarga yang bermaksud semakin berkurangannya Kkuasa
autoriti ibu bapa terhadap anak-anak, dan oleh suami terhadap isteri,
dengan bertambahnya kebebasan dan keupayaan berdirikari anak-anak
dan isteri. (Gist dan Fava 1964: 365)

Mengikut R.P. Dore dalam kajiannya ke atas perubahan
masyarakat Jepun akibat urbanisasi, didapati wujudnya perubahan

yang radikal dalam perhubungan di antara ibu mertua dan menantu.

‘....in which traditionally the mother-in-law was dominant, in a
way often verging on tyranny. Under the traditional system
the wife could not appeal to her husband who was duty bound
to take the side of his mother, for which the wife dared not
to blame him." ( Nels Anderson 1971: 229)

Seperti juga keadaannya dalam masyarakat Tionghua,
sistem tradisional ini telah berubah. Kini, wanita sebagai isteri dan
menantu telah mempunyai kuasa untuk menentukan haknya ke atas
keputusan-keputusan reproduktif,

Fungsi keluarga juga berubah tetapi perubahan tidaklah

ketara. Di antara fungsi-fungsi yang masih kekal ialah dari aspek

biologikal atau reproduktif, ekonomi, perlindungan dan pendidikan.
Sepenti apa yang dikatakan oleh Nels Anderson (1971) , dalam semua
masyarakat, fungsi keluarga yang masih dimonopolikan ialah fungsi
prokreasi.  Sekiranya pendidikan formal tidak dapat dipenuhi,
sekurang-kurangnya proses sosialisasi tidak dapat dielakkan.
Fungsinya dalam pembentukan satu persekitaran yang memupuk
keyakinan dan sokongan moral adalah masih penting.

Selain daripada institusi keluarga, status perkahwinan
turut berubah. Daripada temubual dengan responden-responden,
didapati umur yang dipersepsikan sebagai ideal untuk berkahwin
telah meningkat. Begitu jugalah hakikatnya, lebih-lebih lagi
generasi muda.

Dalam kajian Conklin di India, umur wanita untuk

berkahwin adalah lebih tinggi di bandar dari di luar bandar.

" This is important because early marriage for a woman is
associated with wive's lack of power over house-hold
affairs and continued control by the male lineage.'

( Abrahamson 1976: 88)

Namun begitu, kajian pengkaji ke atas masyarakat
Tionghua menunjukkan umur untuk berkahwin meningkat kerana
pendidikan dan karier adalah lebih dipentingkan dan ia semakin
diamalkan kebelakangan ini. Dengan perkataan lain, ia adalah juga
berpunca dari faktor ekonomi kerana melalui sumber inilah wanita
Tionghua kelas menengah rendah dapat mencapai status yang lebih
tinggi dalam tahap mobiliti sosial untuk perlindungan dan jaminan

terhadap dirinya sendiri.

Dalam masyarakat Tionghua, terdapat kepercayaan-kepercayaan
tertentu yang boleh menolong mengurangkan berlakunya perdarahan
yang terlalu banyak seperti mengelak daripada makanan yang

dikatakan tajam seperti laksa, nenas, teh dan sebagainya.

4.4.2 Kedaraan

Majoriti responden ada menyatakan pentingnya untuk
mengekalkan kedaraan seseorang gadis sebelum berkahwin. Menurut
mereka, ini adalah perlu agar bakal suami akan lebih menghormati si
isteri tersebut. Sementara itu, kedaraan itu menunjukkan kesucian,
yakni adalah maruah seseorang gadis. Apabila pengkaji menemubual
Puan Chew kenapa seorang gadis mesti seorang dara sebelum

berkahwin, beliau berkata,

"....orang kata suami tak akan hormat isteri itu.... kalau kamu
bukan anak dara, masyarakat juga tak akan menghormati kamu.
....itu dulu, sekarang, orang dah lebih simpel, tak begitu hirau-
kan lagi.’

Namun, Cik Ling Ling menganggapnya tidak begitu penting lagi.
Apa pendapatnya?

' Pendapat saya? Saya bukan seorang yang berfikiran sempit.
Saya dah beritahu tadi, bila kita dah keluar bergaul dengan
masyarakat, kita mungkin akan dipengaruhi.... dan saya rasa
ini juga bergantung kepada individu itu sendiri. la bukanlah
....penting sangat. Tengoklah macamana suami kita menilaikan
kita. Kalau dia benar-benar cintakan kamu, dia tak akan

menunjukkan betapa terselindungnya perkara ini. Sungguhpun begitu,
responden-responden berpendapat putus haid adalah suatu yang
semulajadi dan meringankan lagi beban iaitu beban datang haid.

Puan Tan pula mempunyai pendapat yang berbeza. Beliau
adalah seorang yang amat pentingkan kecantikan dan risaukan putus
haid yang mungkin akan menjejaskan perhubungan seksual suami

isteri.

' Kita wanita ni, kalau dah putus haid, dunia macam dah kiamat.
dan kita akan kian jadi tua.'

4.5 Rumusan

Dalam bab ini, satu analisis terhadap dokumentasi
pandangan dan pengalaman wanita-wanita Taman Sri Tanjung telah
dilakukan. Didapati bahawa faktor budaya banyak mempengaruhi cara
kehidupan dan pemikiran wanita-wanita ini. Suatu perkara yang
menarik di sini ialah faktor agama tidak berperanan mempengaruhi
persepsi dan Keputusan-keputusan reproduktif wanita. Sebaliknya,
faktor ekonomi lebih penting dan diberi penekanan. Ini adalah kerana
status kewangan kelas menengah rendah itu sendiri yang menjadi

fokus utama.












































